
Beste inwoners,

Daar sal in September nog 'n rondte
gemeenskapsvergaderings gehou word om
insette vir die munisipaliteit se hersiening van
die 2022-2027 Geintegreerde Ontwikkelingsplan
(GOP) vir die 2023-2024-boekjaar te verkry. Ons
vertrou dat alle gemeenskapslede betrokke
sal raak om ons te rig in ons strategiese,
ontwikkelings- en finansiéle besluite.

Soos ons in die nuusbrief van Junie 2022 genoem
het, is Swellendam Munisipaliteit se sukses
afhanklik van 'n sterk vennootskap tussen die
Raad, die Administrasie en die gemeenskap. Dit
kan slegs met aktiewe burgerskap bereik word.

Die GOP-vergaderings met die gemeenskap
sal ook gesprekke oor die begroting van die
2023-2024-boekjaar, die Dienslewering-en-
Begrotingsimplementeringsplan (DLBIP) en
die Ruimtelike Ontwikkelingsraamwerk insluit.

Die munisipaliteit het hierdie kwartaal met
die Railton-gemeenskap oor die bewaring
van die omgewing geskakel. In Augustus
het die munisipaliteit aandag aan onwettige
kragaansluitings geskenk en moes
noodgedwonge dié verbindings in die informele
nedersettingsgebied in Swellendam afsluit.
Die onwettige verbindings plaas 'n enorme
las op die munisipaliteit se netwerk,
infrastruktuur en finansiéle hulpbronne, wat vir
'n  verskillende aspek van ontwikkeling
aangewend kan word.

FRANCOIS DU RAND
Uitvoerende Burgemeester

Die beplande program vir die herseélvan paaie sal
in September begin, in ooreenstemming met die
munisipaliteit se program vir paaiebatebestuur
(RAMS). Dit beteken natuurlik dat daar in die
geaffekteerde gebiede tydelike sluitings van
paaie en vir verkeer sal wees. Ons vra inwoners
se geduld in hierdie verband, aangesien hierdie
belangrike opgradering van infrastruktuur deel
vandie instandhoudingsplan vir ons padnetwerk
uitmaak.

Die munisipaliteit het ook 'n nuwe instrument vir
aanmelding via die Link App bekendgestel. Dit stel
inwoners regoor die munisipale gebied in staat
om probleme en uitdagings met dienslewering
vinnig aan te meld, en verlig ook die las van
koste wat met telefoonoproepe gepaard is. Link
App is gratis om te gebruik, maar het data
nodig om te funksioneer. Die munisipaliteit
het gratis Wi-Fi-punte by die biblioteek in
Reisiebaanstraat, Railton en in Stasiestraat,
Swellendam.

As die munisipaliteit streef ons
voortdurend daarna om voortreflike dienste te
lewer. Ek wens vir almal 'n goeie gesondheid
toe en laat ons as die breér gemeenskap van
Swellendam aanhou om Saam te Werk en
Saam te Groei!

Die uwe in dienslewering

ONS STEL DIE LINK APP BEKEND

Die LINK App stel inwoners in staat om enige munisipale diensleweringsprobleem
per selfoon aan te meld. Dis gerieflik, maklik en kan binne sekondes gedoen
word. Deur n probleem aan te meld, kan die Swellendam Munisipaliteit vinnig
aandag gee daaraan en jou deur die app ingelig hou oor die status daarvan.

Laai die LINK App vandag nog af by jou App store!

RIGLYNE VIR VULLIS-
VERWYDERING

Ons hoogs toegewyde munisipale
vullisverwyderaars is trots daarop om ons
gemeenskap te dien deur ons pragtige
munisipale gebied skoon en higiénies te hou.
Hulle verdien u hulp om hulle gesondheid
en veiligheid te beskerm terwyl hierdie
noodsaaklike taak verrig word.

Onsversamel hoofsaaklik swart sakke, maar
ditis ook naswart ‘wheelie bins' uitgebrei.
Enige glas of gevaarlike items moet verpak
of toegedraai word voordat dit in die
vullisdrom of swart sak geplaas word.
Maak seker dat sakke nie te swaar is nie
(u Mmoet dit met u swak arm kan oplig).
Wheelie bins’ moenie swaarder as 50 kg
wees nie.

Die stygende koste van die bestuur van die
stortingsterrein het daartoe aanleiding gegee
datdie munisipaliteit vanaf1Oktober 2022 'n
toegangstarief sal hef.

1.

Inwoners mag een keer per dag hoogstens
Tton algemene afval stort. Om toegang tot
die stortingsterrein te verkry, sal bewysvan
adresin dievormvan'n huidige munisipale
rekening en identifikasie vereis word.
Indien inwoners nie kan bewys dat hulle
in Swellendam woonagtig is nie, sal die
tariewe met’'naddisionele 25% gehef
word.

Vir voorafbetaalde toegang tot die
stortingsterrein sal bewysvan voorafbetaling
vereis word. Voorafbetaling kan by enige
van die munisipale kassiere gemaak word.
Vanaf 1 Oktober sal alle georganiseerde
geleenthede wat binne die munisipale
gebied plaasvind, die koste vir
afvalverwydering moet betaal teen 'n
tarief van R400 per houer en/of R75 per
vullisdrom.

MANDELA DAG OMGEWINGSBEWUSTHEID (18 JULIE 2022)

|Violence, in any form,

MUST NOT

go unpunished!

GBV-MENSEKETTING

VERWYDERING

ONWETTIGE

KRAGAANSLUITINGS IN DIE INFORMELE
NEDERSETTINGSGEBIED

Die  munisipaliteit het onlangs toenemende
uitdagings ervaar met onwettige kragaansluitings in die

munisipale gebied.

Onwettige verbindings beteken nie net dat die
munisipaliteit inkomste verloor nie, maar dit lei tot
ander probleme soos veiligheidskwessies en die
onderbreking van kragtoevoer weens transformators
wat oorlaai word. Ten einde inwoners se lewe te beveilig
en om te verhoed dat transformators opblaas, het
die munisipaliteit met die taak begin om onveilige
en onwettige verbindings in Mpofustraat in die
informele nedersettingsgebied van die hoofdorp van
Swellendam af te sluit.

Die afsluiting van onwettige en onveilige verbindings
het in die week van 23 Augustus 2022 begin met behulp
van die Swellendam Suid-Afrikaanse Polisiediens
(SAPD), 'n privaat sekuriteitsfirma en die Openbare
Orde Polisiediens (POPS), en sal in die maande vorentoe
voortduur in gebiede waar talle onwettige en
onveilige kragaansluitings aangebring is.

Voordat hierdie inisiatief begin is, is daar deur die
munisipale administrasie en wyksraadslid tydens
straatvergaderings en deur-tot-deur-besoeke met
inwoners geskakel.

Inwoners met onwettige verbindings word aangeraai
om die munisipaliteit te nader om die situasie
reg te stel. 'n Boete van R6 900 is betaalbaar as
inwoners skuldig bevind word aan peutering met
die elektrisiteitsinfrastruktuur of aan onwettige
kragaansluitings.

Inwoners wat deur die afsluitings geraak is, kan om
'n wettige munisipale verbinding aansoek doen. Die
munisipaliteit sal dan sorg dat die verbinding veiligen
volgenswetlike vereistes gedoen word. Geen verbinding
sal herstel word as dit as onveilig of onwettig bevind
word nie. Alle inwoners word aangeraai om onwettige
verbindings aan te meld, aangesien dié verbindings die
netwerk en toevoer van elektrisiteit na wetsgehoorsame
burgers nadelig beinvioed.

BIBLIOTEEKURE

MAANDAG - DONDERDAG
09:00 - 17:00

VRYDAG
09:00 - 16:00
ARCHBISHOP DESMOND
TUTU BIBLIOTEEK

SATERDAG
09:00 - 12:00

\&

NOODNOMMERS

PYPBARSTE, PAAIE,
STORMWATER, RIOOL
Swellendam: 071207 9213
Barrydale: 073 668 1025
Suurbraak: 063 634 2282

ELEKTRISITEIT
Swellendam: 076 684 4386
Suurbraak: 063 643 3621
Barrydale: 078 380 2789

WETSTOEPASSING EN
VERKEERSDIENSTE
079 501 3339 / 076 211 3358

ALGEMEEN
Brand: 028 425 1690
Ambulans: 10177
Polisie: 028 514 8104 /10111
SWD Hospitaal: 028 514 1140

MAATSKAPLIKE DIENSTE
Badisa: 028 514 1525
ACVV: 028 514 1320

SLANGHANTEERDERS
MONTAGU & OMGEWING
Gerrie Heyns: 063 556 6338

BUFFELJAGSRIVIER
Geoff Burgess: 072 4419076

Indien Gerrie of Geoff nie
beskikbaar is nie, kontak
gerus Amy Mocke in
Swellendam by 084 581 3526.






